
Halldóra er náms- og starfsráðgjafi við Landbúnaðarháskóla Íslands. Er stúdent frá MA, lauk B.Ed.- prófi frá KHÍ 2006, diplómaprófi í náms- og starfsráðgjöf frá HÍ 2008 og er nú í M.A.-námi í náms- og starfsráðgjöf samhliða vinnu. Halldóra er trúlofuð Hermanni Daða Hermannssyni húsasmiði og á með honum Skírni Inga fæddan 2006. 
Menntamál eru Halldóru afar hugleikin, þörf er á að beina sjónum að menntun og ekki síst að drengjum og stöðu þeirra innan skólakerfisins. Mikilvægt er að styðja við uppbyggingu þeirra menntastofnana sem þegar hefur verið hleypt af stokkunum. Tryggja þarf jafnan rétt fólks að námi hvort sem er í dreifbýli eða þéttbýli og leggja áherslu á iðnnám ekki síður en bóknám. 
Staða fjölskyldunnar er erfiðari en hún hefur verið um árabil og því nauðsynlegt að leita leiða til að styrkja stöðu hennar. Sú stefna sem rekin hefur verið á undanförnum árum hefur leitt til þeirrar stöðu sem fjölskyldur þurfa nú að glíma við. Nauðsynlegt er að skapa foreldrum tækifæri á meiri samveru með börnum sínum þegar þau þurfa mest á þeim að halda og er best gert með því að daglaunavinna dugi til framfærslu. Erfiðir tímar eru framundan þar sem skuldastaða heimila er slæm, margir hafa misst vinnu og standa frammi fyrir mikilli óvissu sem bitnar ekki síst á fjölskyldufólki. Það verður að standa vörð um málefni fjölskyldunnar sem er ein af grunnstoðum samfélagsins. Auka þarf áherslu á náttúruvernd, friðun hálendisins og að auðlindir séu nýttar með langtímasjónarmið að leiðarljósi og sjálfbærri þróun. 
Landbúnaður og sjávarútvegur eru grunnatvinnugreinar okkar kjördæmis sem þarf að efla og gefa kost á að þróast í takt við breytta tíma.

